lex.gal onTa

Instrucién 1X/2015 de Xerencia para a definicion e articulacion operativa dos
programas institucionais de |+D+I (PI)

A Programacion Plurianual 2015-2018, aprobada o 22 de decembro, establece entre os seus
obxectivos o fortalecemento da organizacién da investigacion na USC, para o que se propoén a
posta en marcha de mecanismos de xestidn econdmica que permitan desenvolver
organizativamente as estruturas, grupos de investigacion ou unidades de servizos tecnoloxicos
con garantias xuridicas e criterios de eficiencia.

En coherencia con isto, o artigo 4 das Normas de Xestiéon do Orzamento 2015, aprobadas
tamén na sesion do Consello Social do 22 de decembro de 2014 establécese que, para o
desenvolvemento das actividades de |+D+i executadas con cargo a financiamento afectado e
con caracter finalista, a Universidade de Santiago de Compostela establecerd o recofiecemento
de Programas institucionais que, financiados con cargo a recursos alleos e afectados,
respondan a programas consolidados de I+D e/ou tefian unha prevision verificable sobre a
dispoiiibilidade de recursos prolongados no tempo. O valor e xustificacidon estratéxica desta
iniciativa persegue dar estabilidade a lifias, servizos ou actividades de I+D que xustifiquen
permanencia no tempo e continuidade orzamentaria.

En aplicacion destes acordos, e en base ao establecido na disposicion adicional segunda das
bases de execucién do orzamento, que autoriza ao Xerente a ditar as instrucions necesarias
para a adaptacion e desenvolvemento das mesmas, pola presente INSTRUCION establécense
os criterios para a formulacion dos citados programas Institucionais (que, a efectos
orzamentarios, recibirdn a denominacién de Programas de Xestion integrada) de cara a sua
consideracion por parte do Consello Social e do Consello de Goberno:

1. Definicién e caracterizacién dos Programas de Xestién Integrada (PXI)

Consideraranse Programas de Xestion Integrada (PXI) a Programas Cientificos definidos que,
desenvolvidos por unidades de investigacion recofiecidas, sexan financiados basicamente con
cargo a recursos alleos e afectados, respondendo a lifias consolidadas e competitivas de 1+D
que aporten unha prevision fehaciente de dispofiibilidade de recursos prolongados no tempo.

Tamén se poderdn recofiecer Programas de Xestion Integrada que respondan a programas
de apoio xeral e coxuntural & accién investigadora de prioridade institucional, e baixo as
mesmas caracteristicas de suficiencia econémica e continuidade sinaladas no paragrafo
anterior.

2. Tipoloxia dos Programas de Xestién integrada:

Os Programas de Xestién Integrada deben responder as caracteristicas e necesidades das
diferentes unidades organizativas de investigacion que desenvolven actividades con
continuidade na USC. En funcién disto, poderan definirse PXls asociados d&s seguintes
unidades:

a) CENTRO SINGULAR ou INSTITUTO de INVESTIGACION: programa cientifico asociado a un
Centro ou Instituto de investigacidn, derivado do seu Plan Estratéxico, definindo obxectivos,
periodo de execucidn e fontes de financiamento previstas

b) GRUPO de REFERENCIA: programa cientifico ou lifia de investigacién definida por un Grupo
con masa critica, competencia cientifica acreditada e financiamento de orixe diversificado e
continuado no tempo.

c) SERVIZO ou PLATAFORMA TECNOLOXICA: programa tecnoléxico dun Grupo que sostén de
forma solvente e continuada unha capacidade de xeracién de ingresos derivados dunha
actividade de prestacién de servizos de |+D, asistencia técnica ou apoio tecnoléxico a
terceiros no marco das normas de xestién da transferencia da USC.

d) PROGRAMA DE INTERESE INSTITUCIONAL: Programa ou proxecto cientifico xurdido dun
obxectivo da propia Institucion que, financiado con recursos externos, require dunha
actividade continuada no tempo.

3. Normas de aprobacion para os Programas de Xestion Integrada

i. O recofiecemento dun PXI debe formularse pola Vicerreitoria de Investigacidn e Innovacion,
a través da proposta da Area de Xestién e Valorizacién de I1+D e co acordo dos grupos ou
unidades interesadas, e debe concretarse nunha aprobacidn singular por parte do Consello
de Goberno previo informe. do Consello Social.

ii. Para iso, o PXI debe contar coa conformidade dos membros da Unidade de Investigacion
implicada e presentar un Plan de Viabilidade que comprenda:

- Lifias de traballo estables enmarcadas nun programa cientifico ou oferta de servizos
coherente coas estratexias de investigacion da USC e alifladas cos criterios de
especializacién intelixente establecidos polo programa H2020 e/ou definidos na Estratexia
RIS3 de Galicia.

- Composicion e estrutura da Unidade, valorando a coherencia organizativa que asegure a
viabilidade do Programa. Asi mesmo, deberd presentar un coordinador que actuara como
responsable da unidade do gasto do Programa.

- Balance da producion cientifica e actividades de I+D desenvolvidas pola unidade
propofiente nos ultimos 4 anos, acreditando a coherencia e proxeccién futura do programa.

- Ingresos medios anuais nos ultimos 4 anos asi como descricién das fontes de
financiamento e tipoloxia de ingresos habituais, xustificando a sostibilidade e previsién de
ingresos futuros.

- Balance de gastos medios anuais no mesmo periodo, con especial atencién aos gastos de
infraestruturas asi como de persoal contratado e a sua tipoloxia de cara ao
desenvolvemento estrutural do programa.

- Necesidades de apoio para un mellor desenvolvemento do Programa, incluindo propostas
de perfis ou modalidades de incorporaciéon de persoal.

- Criterios de extincién do Programa asociados a aspectos de proxeccién cientifica,
insuficiencia financeira, vision institucional ou desvinculacion do persoal clave para a
sostibilidade do programa.

A Vicerreitoria de Investigacién e Innovacién prestara apoio e asesoramento para a
elaboracién do Plan de Viabilidade, e podera elaborar modelos documentais para facilitar a
confeccion dos documentos que o integran.

O Plan de Viabilidade debe permitir o funcionamento continuado das capacidades e
infraestruturas que habilitan o Programa de I+D ou a sua oferta de servizos, asi como da
estrutura técnica de apoio sobre unha organizacién definida e autosostible. Para os
Programas asociados a Unidades de Servizos de 1+D, o Plan de Viabilidade debe concretarse
nunha oferta de servizos singulares, con carteira previsible de clientes e tarifas definidas.

4. Caracteristicas da xestién dos Programas de Xestidn Integrada

i. Para o financiamento dos PXI, facultarase a integracidon de todos os recursos acadados
pola Unidade de investigacion correspondente baixo a titularidade do Programa, mantendo a
sia consideracion como recursos afectados, con proxeccién orzamentaria plurianual, en
funcién da duracion e continuidade do Programa. A integracion dos recursos persegue unha
maior eficiencia na xestién econdmica, e debe ser coherente cos requisitos establecidos
polos financiadores externos.

ii. Para a xestion orzamentaria das actividade dos PXI definirase unha codificacién especifica
facilitando a agrupacion de créditos afectados e non afectados para os que sexa posible a
sua vinculacién establecendo, se fora necesario, unha administraciéon contable auxiliar que
facilite a stia xestién e xustificacién. Esta codificacién debera permitir a xestién integrada de
ingresos e gastos asociados ao Programa, respectando a xestion diferenciada daqueles
proxectos que polas suas caracteristicas asi o requiran

iii. A creacién, operatividade administrativa e o asesoramento contable dos PXIs farase con
medios da Vicerreitoria de Investigacion e Innovacion, e co apoio directo ao persoal e aos
RAES asociados. Ademais das actividades singulares a el vinculadas, o PXI sera rexistrado
para operar directamente e acceder & informacién de todos os seus créditos e actividades.

iv. Para facilitar a xestién integrada do PXI, este designard un coordinador técnico que
actuard como director do centro de gasto, con independencia das responsabilidades
individuais que os investigadores principais ostenten sobre os proxectos especificos a el
asociados.

5. Outros aspectos

Poderan formar parte dos recursos dos PXI os créditos que a USC destine a impulsar a
actividade investigadora con cargo aos seus recursos non afectados (p.e., producién
cientifica, axudas propias) asi como outros créditos que tefian a finalidade de fomentar a
calidade de programas de doutoramento, actividades de posgrao, divulgacion, etc., na
medida en que os requirimentos de xestion e xustificacidn asi o permitan.

Igualmente, de estar previsto na normativa aplicable, a USC podera establecer contratos-
programa especificos cos PXI coa intencién de fomentar determinados obxectivos,
nomeadamente a captacién de recursos de I+D en programas competitivos. Estes contratos-
programa poden contemplar de forma extraordinaria a xestion parcial dos custos indirectos
orixinados polo PXI por un periodo determinado de tempo ou a incorporacion preferente de
remanentes de crédito. De ser o caso, a renovacién destas medidas deben ser aprobadas
anualmente xunto cos orzamentos da USC.

Santiago de Compostela, 2 de setembro de 2015
O Xerente

José Manuel Villanueva Prieto

